
Mwa novanm sa a, elektè Florida yo ap gen pou deside sou plizyè amannman konstitisyonèl 
enpòtan ki konsène estimasyon ak taksasyon kay yo. Sa ki anba la a se yon rezime kesyon k ap 
sou bilten yo.
Pi Gwo Egzanpsyon Fiskal pou Granmoun Aje: Amannman sa a yo pwopoze a ta nan 
avantaj yon mèt kay ki kalifye pou egzanpsyon fiskal granmoun aje, ki gen kay li ki gen valè sou 
mache a ki pa depase $250,000, epi ki t ap viv nan kay la san rete pandan omwen 25 ane. Sa 
ta pèmèt konte ak minisipalite yo sibvansyone yon lòt egzanpsyon nan taks kay pou yon mèt kay, 
ki egal a valè kay sou bitasyon.
Egzanpsyon Fiskal sou Kay pou Madanm/Mari Sivivan yon Premye Sekouris Ki Te 
Mouri nan Egzèsis Fonksyon li: Amannman sa a ta otorize Lejislati a bay egzanpsyon total 
oswa pasyèl nan taksasyon sou valè kay sou bitasyon pou madanm/mari sivivan yon premye 
sekouris ki mouri nan egzèsis fonksyon li. Amannman an defini Premye Sekouris kòm yon ofisye 
lapolis, yon ofisye koreksyonèl, yon ponpye, yon teknisyen medikal pou ijans, oswa para-
medikal.
Pi Gwo Egzanpsyon avèk Rabè pou Veteran: Pou kounye a, lalwa otorize yon rabè fiskal 
sou kay sou bitasyon yon veteran ki te vin andikape akòz yon chòk li te pran nan konba.  Men, 
pou kalifye, veteran an te bezwen ap viv nan Florida lè li te antre nan fòs lame. Amannman sa a 
ta ogmante disponiblite rabè nan taks kay la pou ajoute moun ki pa t ap viv nan Florida lè yo te 
antre nan fòs lame.
Limite Lwa Save Our Homes Recapture: Patikilarite Save Our Homes Amannman 10 la, jan 
yo te adopte li nan ane 1994, te egzije Evalyatè Pwopriyete a ogmante estimasyon yon kay sou 
bitasyon a twa (3) pousan oswa CPI (kèlkeswa sa ki pi ba a) depi valè estime kay la te pi piti 
pase valè kay la sou mache a. Yo te rele sa Règ Rekiperasyon. Poutèt sa, nan ane lè mache 
byen imobilye a t ap bese, mèt kay yo te kapab wè valè estime yo ogmante, menmsi valè kay yo 
sou mache a t ap bese. Amannman sa a yo pwopoze a ta anpeche yon ogmantasyon nan valè 
estime kay la lè valè mache a ap ogmante.
Rediksyon nan Limit Kay ki pa sou Bitasyon: Pou kounye a, lalwa limite nenpòt ogmantasyon 
nan estimasyon kay ki pa sou bitasyon a 10 pousan. Amannman sa a ta fikse limit lan a 5 pousan.
Egzanpsyon Siplemantè sou Taks Kay sou Bitasyon pou mèt kay sou bitasyon ki pa t 
posede kay sou bitasyon pandan twa (3) ane: Anjeneral, mèt kay yo ki pa t posede kay nan 
twa (3) ane sivil anvan yo kapab resevwa yon lòt egzanpsyon fiskal nan yon ane ki vini apre lè 
yo fin achte nouvo kay la. Egzanpsyon siplemantè a se yon kantite lajan ki egal a 50 pousan valè 
kay la sou mache a depi yo detèmine egzanpsyon fiskal ki asosye avèk kay la, epi li pa kapab 
depase valè medyan mache a pou tout kay sou bitasyon ki nan konte kote kay la ye a, pou ane 
sivil ki vini imedyatman anvan 1ye janvye ane yo detèmine egzanpsyon fiskal pou kay la. 
Egzanpsyon siplemantè a dwe aplike pandan senk (5) ane ki vini apre lavant kay la. Kantite lajan 
egzanpsyon fiskal siplemantè a dwe redui nan chak ane ki vini apre a yon kantite lajan ki egal a 
20 pousan kantite lajan premye nouvo egzanpsyon an oswa a yon kantite lajan ki egal a diferans 
dapre Save Our Homes, kèlkeswa sa ki pi gran an. Egzanpsyon fiskal siplemantè kay la dwe 
aplike nan tout taks sof distri lekòl yo, epi li pa disponib nan sizyèm ane ak ane apre moun nan 
fèk resevwa li.
Ogmantasyon Egzanpsyon Fiskal Kay Biznis Palpab: Amannman sa a ki pwopoze a ta bay 
yon egzanpsyon nan taks sou valè yo enpoze selon konte yo, minisipalite yo, distri lekòl yo, ak 
lòt gouvènman lokal sou byen pèsonèl palpab, si valè estime yon byen pèsonèl palpab mèt kay 
la pi gran pase $25,000, men pi piti pase $50,000. Epitou li otorize yon konte oswa yon 
minisipalite pou objektif taks yo chak, epi jan lwa jeneral la endike sa, pou bay egzanpsyon fiskal 
sou byen pèsonèl selon dekrè minisipal.

Ane pase, nou te kòmanse wè premye etap yon mache byen imobilye ak valè 
kay ki t ap estabilize, sa ki endike kominote nou an te sou wout pou amelyore 
sitiyasyon an. Ane sa a, mwen kapab di avèk menm yon pi gwo sètitid apre kat 
(4) ane bès akòz twoub nan ekonomi an, valè kay yo nan Miami-Dade sètènman 
ap rekòmanse pran valè.

Menmsi nouvèl la bon anjeneral, avèk yon kwasans prèske de (2) pousan nan 
tout konte a nan valè ki taksab yo, gen kèk vil ki poko montre kwasans. Men, 
nan zòn sa yo, valè kay yo pa t bese nan de (2) chif menm jan ak ane anvan yo. 
An rezime, pandan n ap vanse, lide yo sanble bon.

Mwen swete atire atansyon ou sou Avi 
TRIM ki nan anvlòp la. Jan mwen te di 
mèt kay yo nan plizyè reyinyon 
kominotè ak biznis mwen te asiste, 
dokiman sa a se youn nan dokiman ki pi 
enpòtan w ap resevwa nan Biwo mwen. 
Mwen mande pou pran tan pou li 
dokiman an avèk anpil atansyon. 
Dokiman sa a ap ba ou yon apèsi sou 

valè kay ou, egzanpsyon (si ou genyen), pwopozisyon pousantaj (taks) an mil, 
ak enfòmasyon sou odyans ki fèt konsènan bidjè a.

Si ou gen kesyon konsènan valè kay ak egzanpsyon fiskal nan Avi sa a, tanpri 
rele nou nan nimewo 786-331-5321. Si ou bezwen atansyon pèsonèl, biwo 
mwen yo nan Anba-Lavil Miami ak nan South Dade Government Center louvri 
pou ou lendi – vandredi ant 8:00 a.m. ak 5:00 p.m. Ou kapab kontakte otorite 
fiskal zòn ou pou kesyon ou genyen konsènan taks ki pwopoze pou ou. Pou fè 
sa, rele nimewo ou jwenn nan. Biwo mwen pa fikse pousantaj taks oswa nou pa 
touche lajan taks.

Mwen ta renmen fè ou konnen tou depi lè mwen pran fonksyon nan ane 2009, 
mwen gen anpil fyète nan derasinen fwod nan Egzanpsyon Fiskal Kay nan 
Konte Miami-Dade. Sa a se yon pwoblèm nan kominote nou an mwen konsidere 
trè oserye. Pou chak moun k ap evite peye taks, li mete fado a sou rès 
noumenm, mèt kay ki respekte lalwa epi ki gen pou peye diferans lan nan pi gwo 
taks kay. Ki te mwen klè sou sa – mwen afekte resous pou mennen bon jan 
ankèt sou fwod ak konfòmite nan egzanpsyon fiskal sou kat (4) dènye ane yo. 
Mwen mete pi plis pase de (2) fwa anplwaye biwo mwen pou fè ankèt la, epi 
mwen mete sis (6) detektif Biwo kont Krim Ekonomik Depatman Lapolis Konte 
Miami-Dade.

Mèt kay ki fè lajan nan avantaj ilegal egzanpsyon nan taks kay ap peye pi plis 
lajan pidevan. Dwa privilèj konsènan egzanpsyon fiskal kapab enpoze 
ranbousman taks pou apeprè 10 ane. Anjeneral, dwa privilèj sa yo kapab pi plis 
pase $10,000, epi yo ka gen ladan yon penalite $50 ak yon enterè 15%. Depi 
mwa janvye 2012, nou te pibliye yon dosye $30 milyon dola nan avi pou dwa 
privilèj konsènan egzanpsyon fiskal.

Lalwa egzije mèt kay yo pou yo fè Biwo Evalyatè Pwopriyete a konnen lè yo pa 
gen dwa pou jwenn yon egzanpsyon fiskal ankò. Si yon moun jwenn oswa 
konsève avantaj egzanpsyon fiskal li yon fason ilegal, mwen ta renmen avèti 
moun sa a n ap pouswiv li yon fason agresif.

Si ou konnen yon moun ki mande egzanpsyon fiskal nan taks kay oswa nenpòt 
lòt egzanpsyon li pa gen dwa pou resevwa, ou kapab rapòte moun sa a san ou 
pa bay non ou. Pou fè sa, ou kapab rele 786-331-5321, oswa ou kapab imèl 
enfòmasyon yo nan pawebmail@miamidade.gov.

Pedro J. Garcia
Evalyatè Pwopriyete Konte Miami-Dade

Biwo Evalyatè Pwopriyete a ap travay san pran souf pou fè chanjman ak agrandisman nan sèvis 
ki disponib sou sitwèb li www.miamidade.gov/pa, dènye objektif pou kreye yon ‘biwo vityèl'.
Ou bezwen yon lòt kopi Avi TRIM ou? Èske ou vle wè kijan task 2012 ou repati? Oswa èske ou vle 
ranpli yon aplikasyon pou egzanpsyon fiskal? Sèvis sa yo ak plis lòt sèvis disponib nan sitwèb la
Men yon lis sèvis ki disponib nan Entènèt:

Zouti nan Entènèt ki Disponib Pou Ou

• Vizyalizè Taks
• Konparezon Taks
• Estimatè Taks
• �Swiv Kondisyon Aplikasyon ou pou 

Egzanpsyon Fiskal
• Lavant Kay

• �Egzanpsyon Fiskal anrapò ak Kay ak 
Pòtabilite

• �Renouvle Egzanpsyon Fiskal 
Granmoun Aje nan Entènèt

• Rechèch Kay
• Avi TRIM

Byensi, si ou bezwen antansyon pèsonèl, biwo nou yo Anba Lavil Miami ak nan South Dade Government 
Center louvri 8:00 am - 5:00 pm di Lendi o Vandredi.

2012_TRIM NOTICE NEWSLETTER ENG&CREOLE.indd   2 8/9/2012   4:06:45 PM




